
Baldintza tekniko partikularren agiria
Prozedura ireki sinplifikatu laburtua

BALDINTZA TEKNIKO PARTIKULARREN AGIRIA, HONAKO KONTRATU HAU ARAUTZEKO:
«IBILGAILUAK ALOKATZEA, GIDARI ETA GUZTI, HAURREN ETA NERABEEN KONTSEILUKO
KIDEAK BIZI DIREN UDALERRITIK KONTSEILUAREN BILERA-TOKIETARA ETA ATZERA ETXERA
ERAMATEKO»

LEHENENGO KLAUSULA. KONTRATUAREN XEDEA.

Agiriaren xedea da ibilgailuak alokatzea, gidari eta guzti, Haurren eta Nerabeen Kontseiluko kideak
bizi diren udalerritik kontseiluaren bilera-tokietara eta atzera etxera eramateko.

BIGARREN KLAUSULA. ARARTEKOAREN HAURREN ETA NERABEEN KONTSEILUA.

Arartekoaren Haurren eta Nerabeen Kontseilua haurrek eta nerabeek eragiten dieten gaien
inguruan Ararteko erakundeak egiten duen lanari dagokionez aholkuak emateko eta parte hartzeko
organoa da. Euskal Autonomia Erkidegoko 24 nerabe aritzen dira bertan. Urtean gai monografiko
bat lantzen du. Kontseiluak saio presentzialak egin ohi ditu eskola-urtean zehar. Hiru edo lau saio
egiten dira parte-hartzaileekin adostutako egunetan; saioak egun osokoak izan ohi dira. Ohiko
saioez gainera, batzuetan Kontseiluak beste erakunde batzuen lankidetza-eskaerak jasotzen ditu
(administrazio publikotik zein Arartekoak lankidetza-harremanak dituen gizarte-erakundeetatik)
haien intereseko gai jakinen inguruko hausnarketa-saioak egiteko.

HIRUGARREN KLAUSULA. ZERBITZUAREN EZAUGARRIAK.

Kontseiluko neska-mutilak etxetik saio-tokietara eta atzera etxera eramateko (saioak lantzean toki
batean egiten dira zenbait faktoreren arabera) behar bezalako babesarekin, gidaridun ibilgailuen
zerbitzua behar da. Hona zerbitzuaren ezaugarriak:

1. Urtean 3-6 bidaia egingo dira (egunak zehaztuko dira). Bidaiak asteburuetan egin ohi dira.

2. Zerbitzua honetan datza: neska-mutilak bizi diren tokitik saioa egiten den lekura eramatea
eta bertara heltzea lanaldia hasi baino lehen (goizeko lehen ordua izan ohi da) eta gero,
saioa amaitutakoan, atzera etxera eramatea (eguerdian edo arratsaldean).

3. Neska-mutilak saioa hasteko ezarritako ordua baino 5 minutu lehenago heldu beharko dira
gutxienez saioa egiten den tokira. Halaber, ibilgailuak saioa amaitzeko ezarritako ordua
baino 5 minutu lehenago egon beharko dira gutxienez neska-mutilak batu beharreko
tokian.

4. Saioa egiten den tokira iritsitakoan gidariek Arartekoaren pertsonekin edo talde
dinamizatzaileko pertsonekin utzi beharko dituzte neska-mutilak. Saioa amaitutakoan,
bideari ekin aurretik itxaron beharko dute Arartekoaren langileek ibilgailuan behar diren
bidaiari guztiak daudela egiaztatu arte.

5. Joan-etorrien jatorri-puntuak neska-mutilak bizi diren udalerriak dira; gaur egun honako
hauek dira: Mungia, Erandio eta Barakaldo, Bizkaian; Irun eta Donostia, Gipuzkoan;
Gasteiz, Araban. Ez dirudi kontratuaren indarraldian jatorri-puntuak aldatuko direnik; dena
den, baliteke aparteko kasu batean aldaketaren bat gertatzea. Nolanahi ere, jatorri-
puntuak Euskal Autonomia Erkidegoaren barruan egongo dira beti.

6. Udalerri bakoitzean neska-mutilak jasotzeko toki bat bakarrik egon ohi da; hala ere,
etxebizitzen arteko distantzia handia izanez gero, bi toki ezarri ahal izango dira.

7. Xede-tokiak urtean zehar aldatzen dira. Ahaleginak egiten dira urtean gutxienez saio bat
egiteko lurralde historiko bakoitzean (Gasteizen, Bilbon eta Donostian), baina inguruabar
logistikoak edo aldian aldiko egokitasun-kontuak direla-eta, batzuetan saioak beste toki
batzuetan egiten dira, Euskal Autonomia Erkidegoaren barruan beti ere.

8. Arartekoak baliabideak ipintzen ditu Kontseiluko kideak bizi diren lurralde historikoan
egiten ez diren saioetara joan ahal izateko. Hau da, Barakaldo, Erandio eta Mungiako
neska-mutilak beren kontura joan behar dira Bilboko saioetara, Irun eta Donostiakoak
beren kontura joan behar dira Donostian egin direnetara, eta Gasteizkoak beren kontura
Gasteizkoetara. Beraz, saioa Gasteizen eginez gero, zerbitzua emango zaie Bizkaiko eta
Gipuzkoako neska-mutilei, Donostian eginez gero, Bizkaiko eta Arabakoei, eta Bilbon
eginez gero, Gipuzkoako eta Arabakoei.

Aparteko kasuetan baliteke Kontseiluko kide guztiak eraman behar izatea saio jakin bat
egiten den tokira, garraio publikoaren konexioa denentzat zaila dela-eta.

9. Jatorritik saio-tokira joateko ibilbidea zentzuzkoena izan behar da, hots, zuzenena
(kilometro gutxienekoa), nahiz eta ordaindu beharreko autobideak erabili behar izan.

10. Jatorri-puntu bakoitzetik eraman beharreko pertsonen kopurua 4 eta 6 artekoa izango da.
Kopuru hori gehienekoa da; izan ere, kasu bakoitzeko inguruabarrak direla-eta, gerta liteke
bidaiari gutxiago egotea. Bidaiarien kopurua zerbitzua egin baino egun batzuk lehenago
zehaztuko da. Honek bi ondorio dauzka:

a. 4 pertsona edo gutxiago garraiatu behar badira, turismoa erabiliko da beti (4
bidaiari gehienez). Enpresa adjudikaziodunak furgoneta erabiltzea erabakitzen
badu, turismoaren prezioa fakturatuko du. Aparteko kasuetan, bidaiarietako batek
mugitzeko gaitasuna murriztuta badauka eta ibilgailu egokitua behar badu, eta
baliabide materialean atxikipenean onartu bada ibilgailu egokitua furgoneta dela,
furgonetaren prezioa fakturatu ahal izango da, nahiz eta 4 bidaiari edo gutxiago
eraman.

b. Urrun ez dagoen udalerri batetik (Irun-Donostia edo Erandio-Barakaldo, etab.)
eraman beharreko bidaiariak furgoneta batean sartzen badira, kontuan har liteke
halako ibilgailua erabili ahal izatea bi udalerritako bidaiariak eramateko.

11. Noiznahi gerta liteke Kontseiluko kide batek desgaitasunen bat jasatea edo mugitzeko
gaitasuna murriztea; horregatik, enpresak ibilgailu egokitua eduki beharko du hori
gertatzen zaien pertsonak garraiatzeko.

12. Arartekoaren Haurren eta Nerabeen Bulegoak Kontseiluaren saio bakoitzerako zenbat
ibilgailu beharko diren jakinaraziko dio enpresari 15 egun lehenago gutxienez. Aurreabisu
horretan zerbitzua zer egunetan egin beharko den zehaztuko da, bai eta joan-etorriak
nondik norakoak izango diren ere. Aurreko astean, eta 48 ordu lehenago gutxienez,
ibilbide bakoitzeko bidaiarien kopurua eta izenak emango dira, eta non batu behar diren
zehaztuko da.

LAUGARREN KLAUSULA. KONTRATISTAREN BETEBEHARRAK.

Kontratistak hurrengo betebehar hauek bete behar izango ditu:

e Haurren eta Nerabeen Bulegoarekin elkarlanean ariko da beti.

o FErreferentziazko pertsona bat izendatuko du Arartekoaren eta enpresaren arteko
komunikazioetarako. Pertsona horri emango zaio aurreko puntuko aurreabisua, eta
berarekin adostuko dira zerbitzu bakoitzaren nondik norakoak.

e Harremanetarako pertsona bat izendatuko du =zerbitzu-egunetan gertatzen diren

gorabeherak eta ezustekoak konpontzeko (lehen esan bezala, gehienetan zerbitzuak
asteburuetan edo jai-egunetan izango dira).

Esp.-zk.:05/2026/PA



